
Ս Տ Ե Փ Ա Ն Յ Ա Ն Գ Ե Վ Ո Ր Գ 
( Գ Պ Հ ) 

ԱՐԵՎԵԼՅԱՆ ԱՅՍՐԿՈՎԿԱՍՈՒՄ « Ա Դ Ր Բ Ե Ջ Ա Ն Ց Ի » 
Է Թ Ն Ա Ն Վ Ա Ն ԳՈՐԾԱՌՄԱՆ Հ Ա Ր Ց Ի ՇՈՒՐՋ 

Տասնամյակներ շարունակ, ադրբեջանական պատմագիտական 
միտքը (Ջ. Բունիաթով, Ֆ. Մամեդովա, Ս. Մամեդով, Ռ. Մելիքով, Ա. 
Սումբատզադե ե ուրիշներ) Բուն Աղվանքի և Շիրվանի պատմությանը 
նվիրված աշխատություններում խեղաթյուրելով ժամանակակից 
ադրբեջանական ժողովրդի կազմավորման էթնիկական պատմությունը, 
սկսեցին «ադրբեջանցիներ», «ադրբեջանական ցեղեր», կամ 
«ադրբեջանական ոասա» փնտրել ամենուր՝ փորձելով «ապացուցել», 
թե իբր ադրբեջանցիները Արևելյան Այսրկովկասում ապրել են 
վաղնջական ժամանակներից: Մասնավորապես, ադրբեջանցի 
պատմաբանների մոտ «թյուր» ըմբռնումների և ներկա քաղաքական 
շահարկումների տեղիք է տվել XVIIbj. ռուսական և պարսկական 
վավերագրերում Արևելյան Այսրկովկասի պարագայում հաճախակի 
հոլովվող Իրանի «Ատրպատական-Ազարբայջան» հարկային, 
վարչական պայմանական տերմինի հանգամանքը, որին փորձում են 
տալ էթնիկ իմաստավորում և դրա տակ ներկայացնել «միասնական 
էթնո-պատմամշակութային գոտի, որտեղ ապրում է մեկ ժողովուրդ՝ 
ադրբեջանցի»': Սակայն սկզբնաղբյուրների հաղորդած 
տեղեկությունների համալիր քննությունը ցույց է տափս, վեճի առարկա 
չէ այն փաստը, որ ադրբեջանցի իքնանվանմամբ ժողովրդի 
կազմավորումն ընթացել է նոր ժամանակներում, իսկ «Ատրպատական-
Ադրբեջան» տերմինը բացառապես եղել է վարչա-քաղաքական 
երկրանուն և չունի էթնիկ որևէ հիմք2: 

Գիտությունը վաղուց ի վեր պարզել է, որ Արևելյան Այսրկովկասի 
տարածքում մինչև 1918թ. բնավ գոյություն չի ունեցել «Ադրբեջան» 
անվամբ պետություն, առավել ևս՝ «ադրբեջանցի» էթնանուն, իսկ XI-
XVII դդ. ողջ ընթացքում Արևելյան Այսրկովկաս ներթափանցած 
թյուրքալեզու բնակչության տարբեր հատվածներն ու ցեղերը մինչև 
X X ^ սկզբները կոչվել են տարբեր էթնանուննուններով՝ փադարներ, 

շահսևաննհր, ջինլիներ, ջոււսնշիրներ, թյուրքեր, թաթարներ, կովկասյան 
թյուրքեր և այլն՜', որոնք միասնական էթնոս չեն եղել և չեն հավակնել 
հավաքական էթնանվան, աուսվել ևս «ադրբեջանցի» էթնիկ անվան: 

XVIII դարի երկրորդ կեսին երկրամասում ճանապարհորդած գիտ-
նականները (Սամուել Գմելին, Ֆրիդրիխ Մարշալ ֆոն Բիբերշտեյն և 
ուրիշներ), հետևելով իրենց նախորդ ճանապարհորդներին, իրենց աշ-
խատություններում թյուրքալեգու վերոհիշյալ էթնոնիմների փոխարեն 
ավելի հաճախակի սկսում են գործածել թաթար անունը4: Թաթար 
անվանումը շարունակեց գործածվել նաև հետագայում՝ Այսրկովկասում 
Ռուսաստանի տիրապետության հաստատման շրջանում: Ըստ 
կովկասագետ Ստեփան Զելինսկու (Սկրտչյան)՝ Բաքվի նահանգում 
տարաբնակ թյուրքալեգու էթնիկ խմբերի մեծագույն մասը XIX դարի 
երկրորդ կեսին դեռևս նստակյաց չէր դարձել և տակավին պահպանում 
էր քոչվորական ապրելակերպը: Նրանք զբաղվում էին 
անասնապահությամբ և թափառախմբերով տեղափոխվում էին տեղից-
տեդ5: Հարկ է նշել, որ տարաբնակ թյոտքալեզու այդ ցեղերի շրջանում, 
XIX դ. սկզբներին դեռևս միասնական լեզվի ու էթնիկ միատարր անվան 
բացակայությունը չեն ժխտում ադրբեջանցի ազգագրագետներից 
ոմանք: է. Քերիմովի խոսքերով՝ «ժ՜ողովրդի (իմա՝ թյուրքալեգու 
բնակչության - Գ. Մ.) և լեզվի անվանման համար XVIII դ. և XIX դ. 
սկզբներին դեռևս գոյություն չունեին միասնական տերմիններ»6: 

XIX դ. երկրորդ կեսին վերաբերող ռուսական վիճակագրական 
տեղեկագրերում, պաշտոնական փաստաթղթերում ու վավերագրերում 
«թյուրքեր» և «կովկասյան թյուրքեր» տերմիների կողքին առավել 
գործածական է դառնում թաթար տերմինը, որն աստիճանաբար 
դառնում է այստեղ ներթափանցած թյուրքալեգու ցեղերի համար մեկ 
ընդհանուր հավաքական էթնանվանում: Օրինակ, կովկասագետ Ն . 
Զեյդփցը երկրամասի թյուրքական ցեղերի նկատմամբ բացառապես 
օգտագործում է թաթար անվանումը7: Արդեն XIX դ. վերջի 
պաշտոնական գրականությունում տիրապետող է դառնում 
ավանդական դարձած թաթար անվանումը: Ս. Պետերբուրգում 1890թ. 
լույս տեսած «Հանրագիտարանային բառարանում», ի թիվս 
կայսրության այլ թյուրքական և մահմեդական ժողովուրդների, թաթար է 
անվանվում նաև Կովկասի թյուրքալեգու բնակչությունը8: Բաքվի 
նահանգին վերաբերող 1897թ. համառուսաստանյան առաջին 

մարդահամարի նյութերում «թուրք-թաթարսւկան» անունը կրող 
սյունակում թյուրքալեգու բնակչությունը հիմնականում նշված է թաթար 
անվամբ''': Միայն X X դ. սկզբներին վերջիններիս սկսեցին անվանել 
«անդրկովկասյան թաթարներ»10, որպեսզի Կազանի և Ղրիմի 
թաթարներին տարբերակեն Այսրկովկասի թաթարներից, թեպետ 
ազգային պատկանելության դեպքում Կովկասի մահմեդականներն 
իրենց հազվադեպ են անվանել թաթար: Նրանց շրջանում առավել 
գործածական էր թյուրք, կովկասցի, կամ մուսուլման 
ինքնանվանումները": 

Ակնհայտ է, որ տարաբնակ խմբերի մեջ ընթացող էթնիկական 
գործընթացների և էթնանունների կայացման ընթացքում լեզուն ունի ոչ 
միայն կարեորագույն էթնոմիավորող գործոն, էթնիկ ինքնության 
կարևոր բաղադրիչ է, այլև արտահայտում է այս կամ այն ժողովրդի 
էթնոգենետիկ առանձնահատկությունները՛2: Այսրկովկաս 
ներթափանցած թյուրքական և թաթար-մոնղոլական քոչվոր 
թափառական ցեղերի լեզուներն անվանվել են թուրք-թաթարական 
բարբառներ կամ լեզուներ՛3, և տիրապետող են եղել եռալեզու 
տարբերակով14, ինչը դրսևորվել է թաթարերեն՝ որպես թյուրքերենի 
խառնուրդ՛5, բարբառային թաթարերեն և թյուրքերեն'6: Հարցին 
լավագիտակ մասնագետներից արևելագետ Վ. Բարտոլդը թուրք 
ժողովրդի էթնոգենեզի հարցերին նվիրված աշխատությունում առաջ է 
քաշում այն դրույթը, համաձայն որի՝ XIII դ. թյուրքերի վրա մեծ 
ազդեցություն է ունեցել ձևավորվող թաթար-մոնղոլական 
կայսրությունը17: Ըստ Բարտոլդի, նախկինում թաթարները եղել են 
այնքան հզոր, որ թյուրքալեգու ժողովուրդները, բացառությամբ 
օսմանների, ինչպես Ռուսաստանում, այնպես էլ Արևմտյան Եվոպայում 
հաճախ անվանվում էին թաթարներ18: Այս եզրակացությունը մեզ 
հանգեցնում է այն մտքին, որ նշված գործոնների համատեքստում պետք 
է տեսնել թյուրքալեգու բազմապիսի էթնանունների փոխարեն թաթար 
տերմինի կիրարկման հանգամանքը: Հետևաբար, հիմնավոր է պրոֆ. Պ. 
Մուրադյանի այն կարծիքը, որ ներկայիս ադրբեջանցիների 
պարագայում «Ծագումնաբանական առումով ավելի արդարացված էին 
կիրառվող թաթար, կովկասյան թաթար և թուրք անվանումները»'9: 

Հարկ է նշել, որ Այսրկովկասի թաթարներին «ադրբեջանցի» 
կոչելը շատ դեպքերում շփոթության տեղիք են տվել ցարական կարգերի 

ժամանակ անցկացված վիճակագրական որոշ աղբյուրներ, որոնցում 
թւսթարների կողքին նշված է նւսե «ադրբեջանցի» տերմինը: Այսպես, 
Բաքվի քաղաքային վարչության- 1913р. հոկտեմբերի 22-ին անցկացված 
վիճակագրության տեղեկագրում նշւխյծ է «թաթար ադրբեջանցի» 
տերմինը (տեղեկագրում՝ « т а т а р ы адербейдж.») 2" : Փաստերի 
համադրումը մեզ բերել է այն համոզման, որ մարդահամարի նյութերում 
թաթար էթնանվանը զուգահեռ վկայված ադրբեջանցի տերմինն 
ամենևին էլ չպետք է հասկանալ որպես էթնանուն և առավել ևս փորձել 
վերագրել հարևան Ադրբեջանական Հանրապետությունում բնակվող 
այսօրվա ադրբեջանցիներին: Տարաժամանակյա փւսստերի համալիր 
քննությունը ցույց է տափս, որ ռուս վիճակագիրները այն վկայել են 
աշխարհագրական տեղանվան իմաստով և նկատի են ունեցել Իրանի 
հնագույն նահանգ Ատրպատական-Ադրբեջանից Արևելյան 
Այսրկովկաս վերաբնակեցված թյուրք-թաթարական ցեղերի այն ստվար 
հատվածին, որոնց տեղափոխված երկրի անունով անվանել են 
ադրբեջանցիներ (իմա՛ ատրպատականցիներ - Գ. Ս.)\ Իրավացի է 
արևելագետ Հ. Վամբերին, երբ նկատում է, որ «. . .այսօրվա 
Անդրկովկասի թյուրք բնակչության ստվար մասը անկասկած հարավից 
է եկել հյուսիս, այսինքն նրանք ներկայացնում են Ազարբայջանից ու 
Կասպից ծովի հարավային ափերից ելած այն թյուրք հրոսակների 
բեկորները (ընդգծումը մերն է - Դ. Ա), որոնց դեպի Կովկաս են նետել 
քաղաքական դեպքերը Սելջուկների երևալուց սկսւսծ, մինչև 
Ռուսաստանի ամբողջական տիրապետությունը, այսինքն՝ մինչև 18-րդ 
դարի վերջերը»21: Այսպիսով, վերոհիշյալ փաստարկումներից հետևում 
է, որ ընդհուպ մինչև XVIII դ. վերջերը իրանական Ադրբեջան նահանգից 
թյուրքական ցեղերի մի ստվար զանգված գաղթել է Արևելյան 
Այսրկովկաս և էթնիկապես աստիճանաբար միախառնվել տեղական 
թյուրքական բնակչության հետ, որի հետևանքով վերջիններիս անվան 
կողքին գործածական է դարձել նաև «ադրբեջանցի» որակումը: Հարկ է 
նշել, որ Բւսքվում հաստատված իրանական և կովկասյան թյուրքալեգու 
ցեղերը հստակ կերպով տարանջատված էին Բաքվի քաղաքային 
վարչության վիճակագրական բյուրոյի՝ 1904թ. հրատարակած 
տեղեկագրում, որտեղ ասվում է. « Т а т а р ы адербейджанские 
(иранскаго т и п а ) , персидские и кавказские» 2 2 : Ուստի, պետք է 
արձանագրել, որ XIX դ. երկրորդ կեսից սկսած վիճակագրական 

տեղեկագրերում հանդիպող «ադրբեջանական» տերմինը կիրառվել է ոչ 
էթնւսնվան, այլ աշխարհագրական իմաստով և հետևանք է լոկ այն 
միտումի, համաձայն որի' մարդահամարի նյութերում թաթարների թվում 
պետք է արտահայտվեր Իրանական Ադրբեջանից Արևելյան 
Այսրկովկասում վերաբնակեցված թյուրքալեգու բնակչության 
առկայության հանգամանքը: Սույն եզրակացությունն իր հաստատումն 
է գտնում նաև հետևյալ փաստարկմամբ. ռուս պատմաբան-վիճակագիր 
Ս. Գլինկան, 1826-1828թթ. ռուս-պարսկական պատերազմից հետո 
պարսկահայերի' Արևելյան Հայաստան ներգաղթին նվիրված 
աշխատության մեջ Խոյ, Սալմաստ և Ուրմիա գավառներից գաղթող 
հայերին նույնպես բազմիցս հիշատակում է «ադրբեջանական հայեր» 
(армянь аддербиджанскихь) անվամբ23: 

Հայտնի է, որ Արևելյան Այսրկովկասում Ադրբեջան անվամբ 
պետությունը ի հայտ եկավ միայն 1918թ. մայիսի 26-ին 
Անդրկովկասյան Սեյմի լուծարումից հետո, երբ թաթարական Ազգային 
խորհուրդը երիտթուրքերի թելադրանքով մայիսի 28-ին Թիֆլիսում 
հռչակեց նոր պետության ստեղծումը և Իրանի հյուսիս-արևմտյան 
երկրամասի' պատմական Ատրպատական-Ադրբեջան անունով այն 
կոչվեց Ադրբեջանական Դեմոկրատական Հանրապետություն24: 
Նկատենք, որ թեև ստեղծվեց Ադրբեջան անվամբ պետություն, սակայն 
թյուրքալեգու բնակչությունը դեռևս չէր կրում ադրբեջանցի անվանումը: 
Ինչպես օրինակ՝ 1926թ. մարդահամարի պաշտոնական նյութերի 
ցանկում դեռ միմյանցից տարանջատ նշված են թյուրքեր և թաթարներ 
էթնանունները, իսկ լրացուցիչ ցանկում հանդիպում են նաև 
ադրբեջանցի թյուրքեր, ադրբեջանցի թուրքեր և ադրբեջանցի թաթարներ 
էթնիկ միավորները25: էթնանունների բազմազանությունն ինքնին 
փաստում է այն իրողությունը, որ թեպետ Արևելյան Այսրկովկասում 
թյուրքալեգու էթնիկ ընդհանրության ձևավորումը և ադրբեջանցիների 
կոնսոլիդացումը որպես ազգ սկսվել է ճ1ճդ. երկրորդ կեսից26, 
այդուհանդերձ, ընդհուպ մինչև ճ ճ դ . առաջին երկու տասնամյակները 
պաշտոնական մարդահամարի նյութերում և էթնոժողովրդագրական ու 
էթնոլեզվական հարցերին նվիրված ուսումնասիրություներում 
«ադրբեջանական թյուրքեր»27 տերմինի առկայությունն ինքնին հիմք է 
տափս եզրակացնելու, որ դեռևս }0£դ. 20-ականների կեսերին, 
երկրամասում ավարտուն տեսք չէին ստացել թյուրքալեգու ցեղերի 

էթնոհամախմբման գործընթացները, հետևաբար և ադրբեջանցի էթնոսի 
ձևավորումն իր էթնոտւսրբհրակոդ գործոններով՝ միասնական լեզվով, 
մշակույթով, ինքնագիտակցությամբ և ինքնանվամբ: «Ադրբեջան» 
երկրանունը դեռևս չէր դարձել թյուրքալեգու տարբեր բարբառներով 
խոսոդ ցեղերի քաղաքական ընդհանրությունը բնորոշող հավաքական 
անուն: Ադրբեջանական Հանրապետության մեջ թյուրքալեզու ցեղերը՛ 
երկրի անունով ադրբեջանցիներ (ինքնանվանումը՛ ազերբայջանլըլար) 
կոչելը ժամանակակից էթնիկ իմաստով պաշտոնական, զանգվածային 
լայն կիրառում ստացավ և վերջնականապես ամրագրվեց 1936թ. 
դեկտեմբերի 5-ի Խ Ս Հ Մ նոր սահմանադրության ընդունումով ու 
Անդրֆեդերացիայի կազմալուծումից հետո: Թեև 1937թ. հունվարի 6-ին 
անցկացված համամիութենական մարդահամարի պաշտոնական 
նյութերում թյուրքալեգու բնակչությունը դեռևս անվանվում էր թյուրի՝. 
Հարկ է նկատել, որ հանրահայտ այս իրողությունը չեն ժխտում նաև 
ադրբեջանցի պատմաբաններից ոմանք: Օրինակ՝ Ա. Ալեքպերովը 
Ադրբեջանի հնագիտության ու ազգագրության հարցերին նվիրված 
աշխատության մեջ, «Ադրբեջանցիներ» վերտառությամբ գլխում 
պարզորոշ գրում է. « . . .այս անվանումը (իմա՝ ադրբեջանցի - Գ. Ա.) 
բնակչության շրջանում լայն կիրառում գտավ միայն 1936թ. սկսած»29: 

Այսպիսով, վերը բերված փաստարկումների համադրումը թույլ է 
տափս արձանագրել, որ Արևելյան Այսրկովկասում երբևէ գոյություն չի 
ունցել ադրբեջանցի ինքնանվամբ էթնոս: Միաժամանակ նշելի է, որ 
իրականության մեջ X X դ. սկզբներին դեռևս չձևավորված խմբի՝ 
ադրբեջանցիների էթնիկ վերջնական համախմբման համար գերակշիռ 
դեր է խաղացել էթնոքաղաքական գործոնը, երբ «Ադրբեջան» վարչա-
քադաքական անվանը հետևեց «ադրբեջանցի» էթնանունը: Այսինքն՝ 
Արևելյան Այսրկովկասի թյուրքալեգու էթնիկ խմբերի անվանումներին 
«ադրբեջանցի» տերմինը փոխարինելու եկավ միայն X X դ. 
30-ականների կեսերին, որն առավելապես կապված էր ոչ այնքան 
էթնոհամախմբման զարգացումների, որքան էթնոքաղաքական 
գործընթացների հետ: 

G E V O R G S T E P A . N Y A N 

( G S U ) 
T H E U S A G E O F T H E E T H N I C N A M E O F " A Z E R B A J A N I A N " 

IN T H E E A S T E R N T R A N S C A U C A S U S 

r 
For dccades, the azcrbajanian historical scientific spirit (Z. Buniatov, Ph. 

Mamcdova , S . Mamedov and others) in the works devoted to the history o f Bun 
Aghvank, Shirvan and Azcrbajan, inspired by the idea o f making ancient the history 
o f the modem azerbajanian peopel in the Eastern Transcaucasus they began tribes 
.azcrbajaniansb, .azcrbajanian tribesb, .azerbajanian raccb everywhere. Destorting the 
formation o f the ethnik history o f the latter, they tried to prove that the azerbajanians 
had lived in the Eastern Transcaucasus since the ancient times. But the reasoning o f 
comparcasons made during different periods allow to recort that such self- pointed 
cthnas has never existed in the Eastern Transcaucasus . The term azerbajanian came to 
replace the turkish speaking nomadic tribes which has settbed mass ive ly in the region 
in the mid 20-30 lh o f the -20 * century. This w a s not connected for the reason o f 
dcvclopping o f the ethnic cohesion, but for the reason o f political processes . 

